
Til stjórnar Elkem hf.  
 
Staðfesting á skýrslu um grænt bókhald Elkem hf. fyrir árið 2023.  
 
Álit 
Við höfum staðfest með nægjanlegri vissu (e. reasonable assurance) hvort tölur sem gefnar eru upp í 
skýrslu Elkem hf. (hér eftir félagið) um grænt bókhald fyrir árið 2023 sé í samræmi við reglugerð nr. 
851/2002 um grænt bókhald, upplýsingakerfi félagsins og niðurstöður mælinga þriðja aðila.  

Það er álit okkar að tölur sem gefnar eru upp í skýrslu félagsins um grænt bókhald fyrir árið 2023 sé í 
öllum meginatriðum í samræmi við reglugerð nr. 851/2002 um innihald skýrslna um grænt bókhald og 
tölulegar upplýsingar í skýrslunni séu í samræmi við viðeigandi gögn.  

Ábending 
Án þess að gera fyrirvara við álit okkar bendum við á að í eftirliti á árinu 2023 kom fram eitt frávik frá 
starfsleyfi og unnið er að úrbótaáætlun vegna þess.  

Grundvöllur niðurstöðu 
Staðfesting okkar var unnin í samræmi við alþjóðlegan staðal um staðfestingar, ISAE 3000 (Revised) 
Assurance Engagements other than Audits or Reviews of Historical Financial Information, sem gefinn 
var út af International Auditing and Assurance Standards Board (IAASB). Ábyrgð okkar samkvæmt 
staðlinum er lýst frekar í kaflanum „Ábyrgð okkar“ hér á eftir. 

Við höfum uppfyllt kröfur um óhæði og aðrar siðareglur sem fram koma í alþjóðlegum siðareglum fyrir 
endurskoðendur og eru Code of Ethics for Professional Accountnts ásamt alþjóðlegum stöðlum um 
óhæði eða International Independence Standards, sem er gefið var út af International Ethics 
Standards Board for Accountants (IESBA).  

KPMG ehf. fylgir alþjóðlegum gæðastaðli, International Standard on Quality Management (ISQM) 1, 
Quality Management for Firms that Perform Audits or Reviews of Financial Statements, or Other 
Assurance or Related Services Engagements, sem gefinn var út af IAASB og hefur því innleitt víðtækt 
gæðakerfi, þar á meðal um að hafa skráðar stefnur og verklag varðandi fylgni við siðareglur, faglega 
staðla og viðeigandi kröfur laga og reglugerða. 

Við teljum að við höfum aflað nægjanlegra og viðeigandi gagna til að byggja niðurstöðu okkar á. 

Ábyrgð á skýrslu um grænt bókhald 
Stjórnendur félagsins eru ábyrgir fyrir að: 

- hanna, innleiða og viðhalda innra eftirliti vegna upplýsinga sem viðeigandi eru til að útbúa 
skýrslu um  grænt bókhald þannig að hún sé án verulegra annmarka, hvort sem er vegna 
sviksemi eða mistaka; 

- að setja fram skýrslu um grænt bókhald þannig að hún sé í samræmi við reglugerð nr. 
851/2002 um grænt bókhald, starfsleyfi félagsins og þær kröfur sem gerðar eru í íslenskri 
löggjöf. 

Ábyrgð okkar 
Ábyrgð okkar er að: 

- skipuleggja og haga vinnu okkar þannig að við fáum nægjanlega vissu um að skýrsla um 
grænt bókhald sé án verulegra annmarka hvort sem er vegna sviksemi eða mistaka; 

- setja fram sjálfstætt álit, byggt á aðgerðum okkar og þeim gögnum sem við höfum aflað; og 
- gefa út álit til stjórnar Elkem hf. 

Samantekt á þeirri vinnu sem álit okkar byggir á 



 

  

ABCD 

Við staðfestinguna beittum við faglegri dómgreind og viðhöfum faglega gagnrýni. Við skipulögðum og 
framkvæmdum aðgerðir til að afla nægjanlegra og viðeigandi gagna um skýrsluna um grænt bókhald 
til að byggja álit okkar með nægjanlegri vissu á. Eðli, tímasetning og umfang þeirra aðgerða sem 
valdar voru byggja á faglegri dómgreind, þar með talið mati á hættu á verulegri skekkju í skýrslunni um 
grænt bókhald, hvort sem er vegna sviksemi eða mistaka. Við greindum og lögðum mat á hættu á 
verulegri skekkju með því að afla skilnings á skýrslunni um grænt bókhald og kringumstæðum. Við 
öfluðum einnig skilnings á innra eftirliti sem tengist skýrslunni um grænt bókhald í þeim tilgangi að 
hanna aðgerðir sem eru viðeigandi í aðstæðunum en ekki í þeim tilgangi að setja fram álit á virkni 
innra eftirlits. Aðgerðirnar voru eftirfarandi: 

- hvort tölur sem gefnar eru upp séu í samræmi við upplýsingakerfi og félagsins og viðeigandi 
gögn frá þriðja aðila. 

- hvort upplýsingarnar sem birtar eru í skýrslunni um mengunarmælingar séu í samræmi við 
niðurstöður mælinga og vöktunar, 

- hvort tölulegar upplýsingar í skýrslunni um mælingar séu í samræmi við frumgögn, 
- hvort skilyrðum í lögum og reglum um innihald skýrslna um grænt bókhald sé fullnægt. 

 
 
Reykjavík,  30. apríl 2024 
 

 
KPMG ehf. 
Sigríður Helga Sveinsdóttir 
 

2/2


